
Govor Nj.E. Dr. Harisa Silajdzi¢a

Uvazene ekselencije, dragi prijatelji, dame 1 gospodo,

Predstavlja mi izuzetno zadovoljstvo i ¢ast da VVas u ime
Predsjednistva Bosne i Hercegovine pozdravim na ovoj svecanosti, te da
zazelim uspjesnu izgradnju nove zgrade Ambasade Sjedinjenih Americkih
Drzava u Bosni 1 Hercegovini.

Sjedinjene Drzave su svojim kontinuiranim prisustvom u Bosni i
Hercegovini od najtezih dana u naSoj istoriji pokazale izrazitu podrSku za
nasu zemlju, njen napredak, i o¢uvanje njenog suvereniteta i teritorijalnog
integriteta. Izgradnja ove zgrade simbolizira nastavak interesa Sjedinjenih
Drzava za razvijanje i jacanje bilateralnih odnosa izmedu nase dvije zemlje.

Prisan odnos izmedu Bosne i Hercegovine i Sjedinjenih Americkih
Drzava postoji od same nezavisnosti nase zemlje. Sjedinjene DrZzave su
medu prvima priznale nezavisnost Bosne i Hercegovine, 7. aprila 1992.
godine.

Diplomatski odnosi su uspostavljeni 6. augusta 1992. godine, a
Ambasada Sjedinjenih Drzava je pocela sa radom 10. novembra 1993.
godine, unutar Americke ambasade u Becu. Prva Ambasada Sjedinjenih
Americkih Drzava u Sarajevu otvorena je 4. jula 1994. godine, prilikom
obiljezavanja 218. godiSnjice nezavisnosti SAD, U najtezim vremenima.

Toj ceremoniji prisustvovala je i Madeleine Albright, tadasnja
ambasadorica SAD pri Ujedinjenim nacijama i prijatelj Bosne i
Hercegovine. Osim S$to je tokom te posjete Sarajevu poslala podrSku
gradanima opkoljenog Sarajeva rijecima “Ja sam Sarajka”, ambasadorica
Albright je predvidjela budué¢e odnose izmedu nase dvije zemlje, ustvrdivsi:
“Vasa buducnost i buduénost Sjedinjenih Americkih Drzava su
nerazdvojne.*

Njene rije¢i imaju jo§ vecu tezinu skoro 14 godina kasnije, jer
Sjedinjene Americke Drzave kontinuirano i sa jednakim intenzitetom
podrzavaju razvoj demokratskih vrijednosti, ljudskih prava i vladavine prava
u Bosni i Hercegovini. Iskustvo nase dvije zemlje je takoder usko povezano.
Gradani Bosne i Hercegovine, kao i gradani SAD, cijene i vjeruju u
prednosti multietni¢kog drustva, te se rukovode idejom suzivota, uzajamnog
postovanja 1 tolerancije. Bosna 1 Hercegovina je bazirana na ovim idejama 1
vrijednostima ve¢ stotinama godina, a iskustvo iz bliske proslosti samo
potencira znac¢aj zalaganja za i odbranu tih vrijednosti. U tom smislu, pomo¢
Sjedinjenih Drzava koje prirodno razumiju prednosti tih vrijednosti od

krucijalnog je znacaja za dalji razvoj Bosne i Hercegovine kao funkcionalne,
multietnicke demokratije.

Bosna i Hercegovina nastoji uzvratiti pomo¢ koju Sjedinjene Drzave
pruzaju nasoj zemlji, te postaje sve znacajniji partner SAD na nizu polja.
Vojnici nase dvije zemlje pomazu u ocuvanju mira u nekoliko misija Sirom
svijeta, a napredak Bosne i Hercegovine ka ¢lanstvu u NATO savezu
predstavlja simbol opredijeljenosti naSe zemlje i njenih gradana za sto
¢vrséu saradnju sa Sjedinjenim Drzavama u zajedni¢kim naporima za mir,
stabilnost, demokratiju 1 prosperitet na Balkanu 1 Evropi uopste.

Uzajamni odnosi izmedu nase dvije zemlje su iz godine u godinu sve
bolji. Politicka i strateSka saradnja uvijek je bila prisutna i na izuzetno
visokom nivou, a ekonomska i kulturna saradnja sve vise jacaju, te se nadam
da ¢e se poslovni odnosi jos vise intenzivirati, pogotovo investiranjem
americkih korporacija u projekte u Bosni i Hercegovini.

Koristim ovu priliku da se u ime gradana Bosne i Hercegovine
zahvalim
Sjedinjenim Drzavama za nesebi¢nu podrsku, te za odlu¢nost da nastavite
aktivan angazman u nasoj zemlji. Pored zahvalnosti trenutnom Ambasadoru,
Nj.E. Englishu, zahvalnost takoder dugujemo prethodnoj Sestorici
ambasadora SAD koji su obavljali svoju duznost u nasoj zemlji, prvi od
kojih je dozivio 1 prezivio dnevna granatiranja i druge opasnosti skupa sa
gradanima Sarajeva. Sjedinjenim Drzavama dugujemo posebnu
zahvalnost zbog zaustavljanja dalje destrukcije i ubijanja u Bosni i
Hercegovini i to je nesto $to nikada ne¢emo zaboraviti.

Dozvolite mi sada da izrazim duboku zahvalnost Robertu Frasureu,
Josephu Kruzelu i Nelsonu Drewu koji su dali svoje Zivote da bi nama
donijeli mir. Njihovim porodicama Zelim reci: “Uvijek ¢emo se sjecati
vaSeg gubitka i njihove Zrtve”.

Na kraju, Vasa Ekselencijo, dozvolite mi da iskazem svoje
zadovoljstvo polaganjem kamena temeljca, te nadu za uspjeSnu izgradnju
nove zgrade Ambasade Sjedinjenih Americkih Drzava u Bosni i
Hercegovini. Danasnja ceremonija i nova zgrada na najbolji moguci nacin
simboliziraju prijateljstvo nase dvije zemlje, te nastavak dobrih bilateralnih
odnosa i jake saradnje na nizu polja.



